
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তৃতীয় ভাগ-প্রথম খণ্ড 0 শ্রীহট্টের ইতিবৃত্ত ২২
তাহাই লিপিবদ্ধ হইবে। আমরা প্রথমতঃ প্রেমাবতার শ্রীমৎ চৈতন্য মহাপ্রভুর প্রপিতামহের পুণ্য কথার সহিত এই তৃতীয় ভাগ আরম্ভ করিলাম।
সাম্প্রদায়িক বিপ্রবর্গ
মিথিলাদেশ অনেকগুণে গৌরবান্বিত। যে দেশ রাজর্ষি জনকের নির্বিকল্প সাধনক্ষেত্র, যে দেশে মহর্ষি গৌতম যাজ্ঞবান্ধ্য প্রভৃতি উদ্ভূত হইয়াছিলেন, যে দেশ গাগী, সীতা প্রভৃতি সাধিবগণের পদরেণুতে পবিত্রীকৃত, সে দেশ অনেক গুণে গৌরবান্বিত। এই মিথিলার সহিত বাঙ্গালী জাতির সম্বন্ধ কম নহে। মিথিলার কবি বিদ্যাপতির কবিতা বঙ্গভাষার এক অমূল্য সম্পত্তি। মিথিলাপতিগণও “পঞ্চ গৌড়েশ্বর” উপাধি ধারণ করিতেন; এবং তাহদের রাজ্যে বাঙ্গলার লক্ষ্মণাব্দ চলিত। কিন্তু মিথিলার সহিত শ্রীহট্টের সম্বন্ধ ঘনিষ্ঠতর।
যখন বঙ্গদেশে কান্যকুজীর ব্রাহ্মণগণের আগমন ঘটে নাই, তাহার প্রায় নবতি বর্ষ পূৰ্ব্বে ত্রৈপুর নৃপতি আদি ধৰ্ম্মপার আহানে শ্রীহট্টে বৎস, বাৎস্য, ভরদ্বাজ, কৃষ্ণাত্রেয় ও পরাশর ও পঞ্চগোত্রীয় পাঁচজন তপস্বীর শুভাগমন হয় বলিয়া কথিত আছে। ইহারা এক বৎসর এদেশে অবস্থানপূৰ্ব্বক পুনৰ্ব্বার স্বদেশে গমন করিয়াছিলেন, এবং স্ত্রীপুত্রাদিসহ প্রত্যাগমন কালে কাত্যায়ন, কাশ্যপ, মৌদগুল্য, স্বর্ণকৌশিক ও গৌতম, এই পঞ্চগোত্রীয় পঞ্চব্রাহ্মণ র্তাহাদের উপরোধ-বাধ্য হইয়া এদেশে আসিয়া বাস করেন। এই দশ গোত্রীয় ব্রাহ্মণগণই শ্রীহট্টে সাম্প্রদায়িক বিপ্র নামে
খ্যাত।
সাম্প্রদায়িক ব্রাহ্মণগণের আগমনের পরেও বহুতর বিপ্ৰ বিভিন্ন কারণে বিভিন্ন স্থান হইতে আগমন করিয়াছিলেন; তাহাদের মধ্যে অনেকেই কালে সাম্প্রদায়িক শ্রেণীতে ভুক্ত হইয়া সাম্প্রদায়িকবৎ সম্মান ভাজন হইয়াছেন।
এই সাম্প্রদায়িক দশ গোত্ৰীয়ের আগমনের পরেও মিথিলা হইতে কেহ কেহ আসিয়াছিলেন। কোন কোন বংশের পূৰ্ব্ব পুরুষ কান্যকুব্জ হইতেও আসিয়াছিলেন বলিয়া জানা যায়। পরবর্তীকালে রাঢ় ও বরেন্দ্র ভূমি হইতেও কেহ কেহ শ্রীহট্টে আসিয়াছিলেন; ও কেহ কেহ যে সাম্প্রদায়িক সমাজে গা-ঢাকা দিবার চেষ্টায় কৃতকার্য হইয়াছিলেন, তাহাই তাহার উদাহরণ। শ্ৰীমন্মধুকর মিশ্র বংশের একশাখা সাম্প্রদায়িক শ্রেণীতে অন্তর্গত হইয়া পড়িয়াছেন এবং ঢাকা দক্ষিণের অপর শাখা মিশ্র বংশ বলিয়াই সম্মানিত ।
বরগঙ্গা আদিদেব
উত্তর শ্রীহট্ট সবডিভিশনের দক্ষিণ-পশ্চিম প্রান্তে বুরুঙ্গা পরগণা। এই পরগণায় ঘৃত কৌশিক গোত্রীয় পাশ্চাত্যবৈদিক বিপ্রবর্গের আদি বাস; সেই আদি বসতিকারক তদ্বংশে আদিদেব নামে
খ্যাত। আদিদেব মিথিলাগত শ্রীহট্টের সাম্প্রদায়িক বিপ্রবগের কিঞ্চিৎ পরেই কান্যকুব্জ হইতে
t
عسقطتشق
১. শ্রীহট্টের ইতিবৃত্ত পূৰ্ব্বাংশ ২য় ভাগ ১ম খণ্ড ৪র্থ ও ৫ম অধ্যায়ে বিস্তারিত বিবরণ দ্রষ্টব্য। $. প্রেমবিলাসে লিখিত আছে যে, লি শুদ্ধ মিশ্র নামে এক মহাত্মা ছিলেন,---
“তার পুত্র মধুমিশ্র শ্রীহটে কৈল ধাম।”

		 এই পাতা শেষ সম্পাদিত হয়েছে ০২:৪০টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







